
IL-KLARISSI HUMA NAZARET F°’GHAWDEX

Wara li dakinhar tat-Thabbira tal-Anglu sehh id-djalogu bejn 1-Anglu u Marija f’Nazaret, id-
dar ta’ Marija nbidlet f’santwarju. Nilmah tliet karatteristi¢i partikulari f’dan is-santwarju.

Din id-dar saret post ta’ dixxerniment fejn Marija baqghet tfittex u tistharreg x’ried Alla
minnha u kif kellha twiegbu. Kif ghidt fl-ahhar Ittra Pastorali tieghi, “meta wiehed jittama,
ma jfissirx li dan jogghod jistenna l-bajtra taga’ f’halqu! It-tama hija frott ta’ dixxerniment
ghaqli li wiehed jaghmel biex isib trigtu... Id-dixxerniment, li huwa ezercizzju li jiehu z-
zmien, huwa mehtieg, ghax ir-realta mhix dejjem dik li tidher mal-ewwel daqqga ta’ ghajn”.

Wara I-grajja tal-Anglu, id-dar ta’ Nazareth saret santwarju tal-prezenza ta’ Alla. Dakinhar I-
Iben ta’ Alla sar bniedem fil-guf ta’ Marija u beda jghammar maghna 1-bnedmin. Permezz ta’
Marija, Alla waqqaf it-tinda tieghu fostna u hekk giet imxejna d-distanza li kienet tifred lil
Alla mill-umanita.

Wara z-zjara tal-Anglu, id-dar ta’ Marija saret santwarju tal-bniedem. Ghax meta Gesu sar
bniedem, hu nghagad ma’ kull bniedem u hekk kull bniedem seta’ jfittex il-kenn tieghu f’dan
is-santwarju. Id-dar ta’ Gesu li gie biex ifittex in-naghga l-mitlufa ta’ Izrael saret id-dar li
ghandha 1-bibien miftuha berah ghal kulhadd, imma b’mod partikulari ghal dawk li
jhossuhom mitlufin.

Bhal-lum sitt snin ilu, is-sorijiet Klarissi meddew riglejhom f’Ghawdex. Ghandna tassew
ghaliex irroddu hajr lil Alla ghax din il-komunita kontemplattiva hija rigal imprezzabbli
ghalina. F’dan il-jum nawgura li dan il-monasteru ckejken ikun “Nazaret” f’Ghawdex, u
ghalhekk ikun:

Santwarju ta’ dixxerniment, billi intom is-sorijiet toffru akkumpanjament lil dawk li geghdin
jistagsu x’inhi r-rieda ta’ Alla ghalihom. Hasra li hawn Insara li huma hergana biex ikunu
jafu l-pjan li Alla hejja ghalihom u ma jsibux min jghinhom. Nifhem li dan mhux qadi hafif,
ghax Alla jaf jikteb dritt fuq linji mghawgin;

Santwarju tal-prezenza ta’ Alla, tant li min jghaddi minn dawn l-inhawi jxomm il-fwieha ta’
Alla hierga minn dan il-monasteru. Nixtieq li dawk li jigu jhabbtu fuq il-bieb taghkom ma
jigux biss biex jitolbukom tintercedu ghalihom quddiem Alla, imma li huma stess jixxennqu
biex jissiehbu fil-hajja kontemplattiva taghkom, partikularment wagqt it-talb u l-adorazzjoni lil
Gesll Sagramentat;

Santwarju tal-bniedem, fejn kull min ghandu bzonn tal-farag, tas-sapport u tat-tama jhossu
milqugh u mahbub. F’socjeta li saret selettiva u tiskarta lil min hu bla sura, ha jkun dan il-
monasteru oasi ta’ serhan uman u spiritwali ghal kulhadd minghajr ebda ghazla; anzi, jekk
ikun mehtieg, nissuggerilkom li taghmlu diskriminazzjoni pozittiva favur dawk li tilfu kull
sura, anki spiritwali.



Bl-intercessjoni ta’ Marija Regina, illum, festa taghha, nitlob lil Alla jkompli jseddaq lil dan
il-monasteru b’aktar vokazzjonijiet.



